
					இப்பக்கம் மெய்ப்பு பார்க்கப்படவில்லை
134 நற்றிணை தெளிவுரிை
யிருக்கும். மழைத்துவலும் இடைவிடாதே தூவிக்கொண் டிருக்க விளங்கும், ஊர் முழுவதும் துயில் கொண்டிருக் கின்ற இரவின் நடுயாமப் பொழுதும் வரும். அப்பொழுதிலே நடுக்கத்தைத் தருகின்ற காமநோயானது தன்னை நலி வடையச் செய்ததாலே தான் நல்ல அழகெல்லாம் குன்றிப் போக, எப்பொருளையும் வெறுத்துவிட்ட மனத்தினளாசுத் தன்னையே முனிந்து ஒறுக்கின்ற காமநோயினலே இவளும் வாடுவாள். ஆயினும், இவள் தான் பருத்த தோள்களும் அரும்பிய தேமலும், திரட்சியமைந்த கால்களும், குவளை மலர்களின் மணம் நாறுகின்ற கூந்தலும் இனிய சொற்களும் உடைய்வளாயும் உள்ளனள். இவளை விட்டுப் பிரிந்து, செய்வினைபற்றிய முயற்சிகளிலேயே உள்ளமானது என்னை இழுத்தலாலே, என் நெஞ்சு:தானும் பிரிவே சிறந்தது' என்று உறுதி கொள்ளுமாயின், அதற்குக் காரணமாகிய வறுமையாலே வந்தெய்துகின்ற இனிவரவானது, அப் பிரிவினுங்காட்டிற் பொறுத்தற்கு அரியதாகும்! இதுதான் என்னவோ? -
சொற்பொருள் : கருவிளை’ என்றது கருங்காக்கணத்தின. அதன் மலரின் வண்ணமும் அமைவும் மகளிர் கருங் கண் களுக்கு உவமை கூறப்பெற்றது. காற்ருலே அசைந்தாடும் அது, ஆடுகின்ற மயிலினது பீலிபோலத் தோன்றும் என்பது சிறந்த உவமையாகும். செடியின் பசுமையை மயிற் பீலியோடும், அதன் பூக்களைப் பீலியின் கண்களோடும் பொருத்திக் கண்டு இன்புறுக. சாய்தல்-குன்றுதல். துணி-வருத்தம். படர்-படரும் காமநோய். குவளை நாறும் கூந்தல்-குவள மலரைச் சூடியதனலே, அதன் மணங்கமழு கின்ற கூந்தல்.
விளக்கம் : "ஊர்துஞ்சு யாமத்து இவள் துயரத்தை அருகிருந்து தேற்றித் தெளிவிப்பவரும் இலராக, இவள் தனிய்ேயிருந்து தன்னையே வெறுக்கும் பெருந்துன்பத்தை அடைவாளோ என்று கலங்குகின்றன். பணத்தோள்' என்பது முதலாகிய அவளது உருவத்தெழிலைக் கூறியது, இவளே முயங்காது பார்த்தே இருப்பினும், அதுவே இனி தாகும் என்று வியந்ததாம், 'தேமொழி என்பது, பார்த்து இன்புருத அளவினும் அவள் பேசக் கேட்பினும் அதுவே இன்ப்ம்ாகும் என்றதாம். இன்பந்தரும் இவையிற்றை இழந்தேமாய்,இவளேயும் ஏங்கி நலிந்து நலங் கெடுமாறு கைவிட்டுப், பிரிந்து போவதற்கும் நெஞ்சம்துண்டுவதாயின்

		 இப்பக்கம் கடைசியாக 9 ஆகத்து 2018, 10:04 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

